
Ndal lo giat yu gowma

Lén giedz ndal lo giat yu gowma, sinda
yu or xiobda ikéwu ota yu or nandma

xku'n xkéwu.

Nana 1é'na uza nup, gan xku'n iké'ma balal
lo giat. Lé'kga nandnu wen, nana seker nup

gu'n nannd ukéna.
Xi'k nak giat
o Giat yéts
o Giat wan
o Giat ke'x
« Giat iniy
« Giat xobxtil
o Giat guts

o Giat sia



Giat yéts

Giat che'n nak gu'n chowma lén giedz,
1é'wu nak gu'n tipta xdo'w izata dze, gana
1é'wu nak gu'n kwzata dze xké.

Xku'n xké giat yéts

Gane'ch sdzu'w minn né'l, ga dzekna xielo
xiuw né'l 1&' minn xgé lo dzil xiu ge'y gana
xlox xiu ge'y lo dzil, lox 1&' gi' xiu xan dzil.

Ga dzekna 1€' minn xdzan nkob, xloxga

dzekna lé'wu xcha' giat.

Ga dzekna 1é' nkob knu xiu lo prens, ga
dzekna 1€' minn xki'ts xits prens axta
xcha'ké giat.

4



Ga dzekna 1é' minn sia xchob giat lo dzil,
nupaga xcho'bu lo dzil nen di'ltsa 1é'wu zak
tsas, ga lé'wu ichal, ga xo'bu lo dzil xta igé'x

xitsu wen.

Ga dzekna xgob minnu lé'wu sia xiu 1én
chob, ga dzekna di'ltsa yu gu'n idza'lo 1é' gakla
xinchen ga, ota di'ltsa giendu 1€' nup zed

icha'ts lazu.




Giat wan

Giat che'n nak gu'n xké' minngol bokla,
sa'nda lo na xké'dcha minn giat, beysa minn be

xké' giat che'n.
Xku'n xké giat wan

Gane'ch sdzu'w minn né'l, ga dzekna xielo
xiuw né'l 1&' minn xdzan nkob lox 1€' xla'l-la
nup zed 1éd nkob ga, lox chots xna'su wen wen,
ga dzekna 1€' minn xteludz nkob nen di'ltsa
ndzigu nup, 1é'luga tsucha zed 1édu.




Ga dzekna 1é'wu icha' giat, lox 1&' tsulu lo
prensga, loxga dzekna 1é'wu sia xo'b lo dzil, ga
dzekna xo'bu lo dzil nup axta gak wan lowu

wen wen.

Ga dzekna nen €' xitsu uge'x wen, lox

l1é'wu ichal, ga dzekna xo'bu lo dzil snup.




Ga dzekna 1é'wu ido'b lo dzil, ga dzekna
1é'wu sia su chow dzil dzekna igéts lowu wen,
nen 1é' lowu ugéts 1é'wu ido'b. Lé' uyelola ga.

Xku'n xdo'w giat wan

Lé' minn chowu kon tib tas kafe, zak
ikwa'wu lén tas ota zak ini'dzmo, xka xdo'wu.
Nixcho giat wan.




Giat ke'x

Giat che'n nak giat, gu'n xké' minngol
bokla or 1é' minn xcha' sia Giedzdo'. Or 1&'
minn sdzu naz giat che'n nak gu'n chow minn,
lo giat che'n bét chakdana. Sa'nda lo na yu

minn xké'wu xkisa kwalkier or chow minnu.
Xku'n xké giat ke'x

Gane'ch sdzu'w minn né'l xielo xiuw né'l
dzekna 1€' minn sdzan nkob, ga dzekna xla'l
minn nup zed léd nkob, lox 1é'wu chots xna's
zed wen wen, ga dzekna tselo gotsu wen di'ltsa
ndzigu lé'luga.




Loxga dzekna lé€'wu guslo icha' giat.

Ga dzekna 1é'wu tsulu lo prens ga, ga 1€'wu
sia x0'b lo dzil, ga lox 1é'wu ichal xo'bu lo dzil
igé'xu tséw igé'xu wen. Ga dzekna nad nad
igé'x lowu gana xits. Ga dzekna lox 1é'wu ido'b
lo dzil, ga dzekna 1é'wu xo'b tikwa dzekna
gialu. Lox gialu 1é'wu tsutséw wen, dzekna xka
bét gakdanu.

Giat iniy

Lé'n giedz chow minn tib lo giat nixcho, 1&
giat iniy. Giat knu xkeé iniy peron gana iniy
krioy, lo nonga gunu nak gu'n ngu'dz gana
né'd, sa'nda 1é' sebalal lo iniy xa' nak.

Bekwa'n nki'n di'ltsa iké' minn
tib kward tib kward giat iniy

« Tib kward né'l

o Sxun stsi' iniy yé

Xku'n xké giat iniy

Gane'ch sdzu'w minn né'l, ga dzekna 1é'
minn xchib iniy, xieloga 1&' minn xte'd iniy lo

géts wen wen xtsuw minn iniy.

Ga dzekna xielo xiuw iniy 1&' minn xgots
xna's iniy knu nkob wen wen chotsu nkob.
Loxga dzekna lé'wu icha' giat, ga 1é' guslola
ikéwu ga. Nganda ikéwu, lo giat knu xkékga
xi'k xké giat gu'n chowma. Zak ikéwu pchey

gana zak ikéwu nlas, di'ltsa xku'n xla'n minn.

Xku'n xdo'w giat iniy

Nki'n tib gian nized du'x 1€' gana xgé' stib
gi'n manzan lo bo', lox xchi'x xiu lo knu, ga
dzekna xkwa' giat iniy 1én gian, gana stib tas
kafe 1é'. Gana lé'kga zak gowma idza'lu stib
komid, ota xkisa, ber mascha nixu idza'lu
nis du'x.

IBi'nn preb ké' giat che'n, ganla nixchowu!

Giat xobxtil

Giat che'n nak giat gu'n xké' minn chow

minn or 1&' minn xla'n gowu 1é' minn xké'wu.

Bekwa'n nki'n di'ltsa iké' minn

tib kward giat xobxtil
o Tib kward né'l
« Tib tas xobxtil
o Snup zed

Xku'n xké giat xobxtil

Gane'ch xgé minn 1éd né'l gana lox xdé' led
xobxtil lox 1é' né'l chots xobxtil, xielo chotsu

lé'wu sia tsuw lo molin.

Ga dzekna tselo tsuwu lé'wu gian lo géts
lox tsu ila'l nup zed 1édu, no'nda gak ndzigu
nup, ga dzekna gots ina'su wen wen ga dzekna
1é'wu guslo icha' giat.

Lox lé'wu tsu lo prens, ga dzekna 1é'wu sia
x0'b lo dzil. Xkakga xgé'xu xi'k xgé'x giat yéts,
xka xké' minn giat xobxtil.

Xku'n xdo'w giat xobxtil

Zak gow minnu ikwa'u 1én kafe ota zak
gow minnu idza'lu nized ota dele bata komid
xka chow minn giat xobxtil.

Giat guts

Giat guts xké' minn mé' Jul, lo or knu yu

guts, lox nonga or knu zak gow minn giat guts.

Blak gu'n nki'n di'ltsa
iké' minn tib guts ncho'b

o Tib kward né'l
o Tib kwana minn sukar
o Nup zed
Xku'n xké giat guts

Gane'ch xia minn xchug guts dele ba zob,
xlox xchug minn guts 1€' minn xlit iché gu'n ké

1éd guts.

Ga dzekna 1é' minn xguwu xan dzil, or 1€’

bo' mer yu, konde xlox xgé' 1édu wen wen, &'

minn xgolia'wu lo bo' lox xcho'bu tikwa gialo.

Konde tseloga dzekna lox 1€' minn xlit iché
gu'n ké 1édu gu'n uyek, konde xlox xchib lédu
1é' 1édu chak mbi.

Ga dzekna 1é' minn chuslo xchugu, konde
xielo xchugu, &' minn sdzu'wu lo géts wen

wen tedu lo géts.

Lox lé'wu ixi' icha' iché nis gu'n yu lowu,
lox icha' nis 1€' guslola gots ina'su nkobga

wen wen.

Lox dzekna 1€' sukar sia 1édu gots ina'su
sukar wen wen lox ga siaga zed lédu wen wen

gianu lox 1é'wu icha' giat.

Zak ikéwu xi'k xké bdol giat sia ota zak
ikéwu xi'k xké giat yéts nlas lox 1é'wu tsu lo
prens, ga dzekna lé'wu sia xo'b lo dzil xge'xugu
xi'k xge'x giat yéts.

Zak gowmu idza'lu kwalkier komid, nixcho
giat che'n.

Giat sia

Giat che'n xké' minn meé' Disiembr or 1€

sia yu.

Gane'ch xia minn xcho'w sia gu'n gol, ga
dzekna sdzinn yu xchibu, loxna chuslo sdzo'bu.
Konde xlox sdzo'bu 1€é'wu chuslo chots zed, ga

dzekna lé'wu chuslo xiuw lo molin.

Konde xloxga 1€' nkob knu chots xna's
sukar dzekna xka nexu, ga dzekna 1€' minn
chuslo chixkwa' mixkodz nkob, dzekna konde

1é'wu tsu lo prens xka icha'kéwu.

Ga dzekna lé'wu xcho'b lo dzil, 1é'wu
chuslo xge'x. Konde xielo xkéwu 1é'wu xiutséw.
Stse xiu giat knu bét chakda, ga dzekna or
gia'bda gik minn 1é' ikwa'la giat knu lén tasga

gow minn.

